
講 唔講心 金
克勤開心見到TVB的氣氛變得朝氣勃勃，他

說：「早幾日見到志偉（曾志偉）朝早9
點就返工，我識咗佢咁多年都未見過，佢只有

去打波可以咁早，佢直頭係付出咗佢嘅生命去幫
手。」他透露TVB早在1月份已跟他洽談今次的節

目，但並非志偉找他：「其實邊個搵唔重要，每一個工
作都係緣分，咁啱我1月由內地返來，嚟緊今年大部分
時間都會喺香港，佢哋覺得呢個工作崗位好啱我做，我
又覺得幾好玩。佢哋初時想我做導師，但我又唔想我單
方面畀啲嘢佢哋，現在就畀我做主理人，我想好似大哥
哥咁同佢哋分享，我見到有啲參賽者都只有14、15
歲，只係大過我個仔1、2年。」

被參賽者叫李生覺親切
克勤又稱自己也是參加歌唱比賽出身，近幾年亦在

內地參加了很多歌唱比賽節目，可以跟參賽者分享心
得，亦希望參賽者可以跟他分享時下年輕人對音樂的
喜好及怎樣感受音樂，雙方不是導師和學生的關
係，他笑說：「佢哋叫我做『李生』，我覺得幾
好，幾親切，如果佢哋咁細個直呼我克勤，佢
哋好似驚驚哋，叫我克勤哥，我又覺得有啲毛
管戙。」
他透露會邀請其他朋友幫手做導師，可能是
參賽者鍾意的歌手，但人選就要等大會
公布，不過他心裏有數。他續稱這個不
是單純的歌唱比賽節目，都涉及綜
藝及真人騷元素，希望做到有別以

往的歌唱節目，大家會鍾意
及希望有好收視，因大家投

放了不少時間及心
機，他笑說：

「你知TVB錢就冇乜㗎喇！（你有冇人工？）
有，夠買衫褲鞋襪，我同TVB唔係講呢樣
嘢，始終有份情意結，現在係個革新年代，
我真係希望做到一個大家覺得好的節目。」

指囝囝沒歌唱天分
另外，克勤續稱之前已跟15位參賽者接觸

過幾次，雖未完全記得他們的姓名，但對他
們的特徵、唱腔等都略知一二，印象最深刻當
然是幾位只有14及15歲的參賽者：「好似見
到我個仔咁，不過佢哋已經大個，完全唔係
呢個年齡，我個仔就仲係好Baby，佢哋就好
大個女，我都會一視同仁，所以我返嚟第一
樣都唔想做負責畀分嗰個，做個硬倔倔嘅導
師。」
克勤又稱上星期第一次跟參賽者見面時都

有作自我介紹：「我係李克勤，唔知你識唔
識我啦，因為我個仔啲同學好多都唔識我，
所以正常地佢哋唔識我，但我話你老竇老母
應該好識我，我喺佢哋個界別都係頗受歡
迎。」 他指參賽者事前真的完全不知道他會
出現及有關賽制。問到可會讓兒子參加唱歌
比賽，克勤說：「佢冇呢個天分，好彩，唔
使我頭痛。（你唔贊成咁細個參加？）唔
係唔贊成，每個家庭處理事情都唔一樣，
第一樣要睇佢有冇天分，冇就唔好夾硬
嚟，或者未有(天分)啦，最好冇啦。(你話
14歲女仔已經好成熟，擔唔擔心個仔難
追女仔？）唔知，呢啲佢自己條命，梗
有方法嘅，船到橋頭自然直，失
敗幾次就識㗎啦。」

香港文匯報訊（記者梁靜儀）李

克勤昨日與歌唱節目《聲夢傳奇》15位參賽者，

出席於將軍澳電視城舉行的拜神儀式，並一起切燒豬，祈

求節目順利進行。克勤以節目主理人身份首度曝光，他久未參

與製作無綫綜藝節目，表示對上一次已是8年前主持的《決戰一分

鐘》，真心希望做到一個大家覺得好的節目，故今次回來是講心唔講金。

克勤為TVB付出

香港文匯報訊（記者阿祖）新疆棉花遭外國企
業無理抵制，引發中國群星相繼終止與相關企業
合作，以及發聲表明維護祖國利益和尊嚴的立
場。不少香港藝人也站出來表明「支持新疆
棉花」，展現捍衛民族尊嚴的決心！

其中香港藝人張衞健於社交平台貼上一
張穿上李寧牌2021最新一季運動鞋、身
旁還放有兩篋行李的照片，健仔正準備
與身在內地的太太重聚，仍不忘留言支
持新疆棉花：「一雙舒適的球鞋帶着我
踏上舒心的回家之路，牽手那531天沒見

的人，幸福感滿滿，彷佛擁抱着純潔
無暇（瑕）的新疆棉花！

為 我

們自己鼓掌。」
此外，鍾鎮濤也表示支持新疆棉花，他於社交平

台先後分享了在新疆旅遊的照片。當中有他在雪山
留影，亦有一些風土人情照片，他留言：「領略新
疆可愛的風土人情，新疆是個好地方，有着美麗的
風光，也出產着世界頂級的棉花！我支持新疆棉
花！」

李易峰與HUGO BOSS「割席」
至於德國品牌HUGO BOSS在新疆棉花事件中

態度「突變」，突然刪除支持新疆棉花的聲明，內
地藝人李易峰、朱正廷、「小鬼」王琳凱昨分別通
過工作室，發表聲明與HUGO BOSS（內地譯
BOSS雨果博斯）終止合約。

李易峰工作室昨日凌晨發表聲明，表示終止與
HUGO BOSS的一切合作，堅定維護祖國利益，
堅決捍衛國家主權和領土完整，「我們只與明
確支持和採購新疆棉花的品牌進行合作」。
隨後，樂華娛樂、果然娛樂分別發表聲
明，表示朱正廷、「小鬼」王琳凱
與HUGO BOSS終止合作。不
少網民力撐3人態度正確：
「祖國的利益高於一
切！」

香港文匯報訊（記者梁靜儀）前女
子組合2R成員黃婉佩（Race）2016年
與新加坡商人David Loh結婚，二人育
有一女Cara。淡出娛樂圈後的Race專
心做少奶奶，去年9月她透露再懷孕，
昨日她在社交平台宣布兒子已於今個月
21日出世，名字叫Dayton，湊成一個
「好」字。

Race上載了一張兒子在BB床上甜睡
的側面照，上面並寫上兒子出生日期
「21.3.21」 及 英 文 名 「Dayton
Loh」，好友Jessica C.及伍允龍都留言
恭賀，更有不少網民友讚Dayton是個
漂亮BB。另外，Race曾透露原定計劃
剖腹生B，但之後又改變主意改為順
產。

響應「支持新疆棉花」
張衞健腳踏國產運動鞋回家

擔當《聲夢傳奇》主理人

女參賽者姚焯菲（Chantel）與炎
明熹（Gigi）同樣年僅14歲，被問到是
否認識李克勤？Chantel 說：「之前見過
3、4次，第一次見佢已經認得佢，唔使上網
搵，一開始見到佢係好驚訝，李克勤咁大個明星，
之後接觸就覺得佢好nice。佢同我哋講咗好多關於揀歌同
開演唱會嘅經驗，平時我哋好少會聽到。」Gigi亦大讚克勤非
常友善親切，覺得前輩的經驗對她們非常有用。
說到所有參賽者事前完全不知賽制，Chantel承認因此而緊張：「我
哋同觀眾一樣，可能要到最遲一分鐘先知個賽制係點。」Gigi坦言非
常緊張，因聽聞第一集就會有人被淘汰，她驚到手震。說到她是參賽
者中較為人熟悉的一位，問到會否特別大壓力？她說：「其實多
多少少都會有啲壓力，如果發揮唔好，怕會令大家失望。」
至於年僅17歲的參賽者林智樂（Felix）透露在第一集
中選唱了李克勤的歌曲《飛花》，他表示因好鍾意
廣東歌，覺得好多人都忘記了上世紀80年代到
2000年的廣東歌，他想唱給大家認識。他又稱
克勤都有聽過他的歌聲，更有給予意見：
「佢話幾好聽，有品味，（之後會唔會
揀多啲克勤嘅歌？）都有啲歌係，但
要捱過今（昨）日比賽先。（有
冇信心？）點都要對自己有信
心。」個子不高兼戴眼鏡的
他，自嘲樣子不突出，
他坦言都怕輸蝕。

事前不知賽制
姚焯菲炎明熹嘆緊張

香港文匯報訊（記者
阿祖）惠英紅雖然近期一直

要忙於演出工作，但她仍為己
為人，一盡公民責任，早前已率

先去了接種科興疫苗。惠英紅前日於
社交平台分享了她再去接種第二針疫

苗後的照片，還加上我愛香港的字樣
並留言表示給祖國母親比心：「今天
終於完成了第二針新冠疫苗的接種，
我打的是我們國家自主研發的科興疫
苗，祝願大家都有一個健康的身體，
平平安安！」

惠英紅完成
接種科興疫苗

2R黃婉佩誕子湊成「好」

●● 參賽者林智樂的歌參賽者林智樂的歌
聲獲克勤讚賞聲獲克勤讚賞。。

●● 姚焯菲姚焯菲((左左))與炎明與炎明
熹年僅熹年僅1414歲歲。。

●●黃婉佩昨日報喜黃婉佩昨日報喜。。
●● 黃婉佩囝囝叫黃婉佩囝囝叫
「「Dayton LohDayton Loh」。」。

●● 惠英紅完成接種第二針新惠英紅完成接種第二針新
冠疫苗冠疫苗。。

●● 克勤當年也是參克勤當年也是參
加歌唱比賽出身加歌唱比賽出身。。

●●克勤希望跟克勤希望跟1515位參賽者有更多交流機會位參賽者有更多交流機會。。

●● 現在現在TVBTVB的氣氛讓克勤感的氣氛讓克勤感
到朝氣勃勃到朝氣勃勃。。

●● 張衞健晒出張衞健晒出
穿上李寧牌最穿上李寧牌最
新一季運動鞋新一季運動鞋
的照片的照片。。

●● 鍾鎮濤曾感鍾鎮濤曾感
受新疆可愛的受新疆可愛的
風土人情風土人情。。

●● 李易峰強調李易峰強調
堅定維護祖國堅定維護祖國
利益利益。。

